
					இப்பக்கம் மெய்ப்பு பார்க்கப்படவில்லை
நெ. து. சுந்தரவடிவேலு 49

மாறுதல் பற்றிய படிவங்கள் சிலவற்றில் அவர் கையெழுத்திட்டார்.

அவற்றை வாங்கி என்னிடம் நீட்டினார், கடைநிலை ஊழியர் ஒருவர்.

நான் கையெழுத்திட்டேன்.

பிறகு இரகசியக் குறிப்புகள் உள்ள அலமாரிச் சாவியைப் பெறவேண்டும்.

அந்த அலுவலர் என்ன செய்தார்? மூன்று சாவிகள் கொண்ட ஒரு கொத்தை என் கையில் கொடுத்தாரா?

இல்லை.

புண்படுத்தும் செயல்

அதற்குப் பதிலாக, தொலைவில் உட்கார்ந்தபடியே, என்னை நோக்கித் துாக்கி எறிந்தார்.

அருகில் கொண்டுபோய்க் கொடுத்தால், தீட்டாகிவிடும் என்று நாட்டுப்புற உயர் சாதி இந்துக்கள், ஆதிதிராவிடப் பழங்குடி இந்துக்களிடம் இப்படி நடந்து கொள்வது உண்டு.

அது என் நினைவிற்கு வந்தது; வெகுளி பொங்கிற்று. ‘சூத்திரன் என்றால் ஆத்திரங்கொண்டு அடி என்ற தந்தை பெரியாரின் தன்மான இயக்கத்தின் முழக்கம் எழுச்சியூட்டியது நினைவிற்கு வந்தது.

ஆனால், மின்னலென, மற்றொன்றும் பளிச்சிட்டது. அதுவே வலிய வந்து மோதினாலும் முதல் நாள், முதல் மணியே, அலுவலகத்தில் சண்டையோடு தொடங்குவது அறிவுடைமை அல்ல.

இவரோடு சண்டையிடுவது, என் தன்மானத்திற்கு நிறைவு கொடுக்கலாம். ‘சாதி ஏற்றத்தாழ்வு உணர்ச்சியை அழிக்க எவ்வளவு தூரம் உதவும் அது?’

அவர் நடந்துகொண்ட முறை அவருடைய இயற்கையான உணர்ச்சியல்ல; அவருக்கு ஊட்டப்பட்ட உணர்ச்சி. I_1 only தலைமுறைகளாக, சூட்டோடு ஊட்டப்படும் உணர்ச்சி.

அந்த நச்சுச்சூழலின் நோயாளிகளாக என் உறவினர்கள் இருக்கவில்லையா?

அதைப் போன்று, இவரும் - திரு. கோடா. கிருஷ்ணமூர்த்தி

பந்துலுவும் - சூழ்நிலையால் நலிந்தவர். இந் நோய்க்கு அவரை மட்டும் வெறுப்பானேன்?

